План-канспект вучэбнага  занятку па хіміі ў Х класе
Тэма:  Мнагаатамныя  спірты
                                              Лабоцкая Жанна Яўгеньеўна

                      настаўнік хіміі

                                                               вышэйшай кваліфікацыйнай катэгорыі

                                                      ДУА “Цырынскі ВПК дзіцячы сад-

                        сярэдняя школа”

                                                                 Карэліцкага раёна

Колькасць гадзін у вывучаемым раздзеле: 8
Месца ўрока ў вывучаемай тэме: 4 урок

Узровень прад’яўлення матэрыялу:   базавы

Тып урока: урок засваення новых ведаў.

Выкарыстоўваемые тэхналагічныя падыходы, прыёмы навучання: асобасна арыентаваная тэхналогія супрацоўніцтва, хімічны эксперымент.
Абсталяванне: вучэбны дапаможнік для ХІ класа, хімічныя  рэактывы  для  лабараторнага  доследу  № 3, мультымедыйная   ўстаноўка, перыядычная сістэма хімічных элементаў, лісты  самакантролю, на дошцы дэвіз вучэбнага занятку.
Мэта: арганізаваць дзейнасць вучняў па вывучэнні  і першасным замацаванні па дадзенай тэме, у выніку чаго вучні будуць ведаць фізічныя і хімічныя ўласцівасці, атрыманне і прымяненне мнагаатамных спіртоў, умець адрозніваць прадстаўнікоў класу арганічных злучэнняў на прыкладзе этыленгліколю і гліцэрыны, змогуць выканаць лабараторны дослед №3 і засвояць якасную рэакцыю на мнагаатамныя спітры.  

Задачы:

▪   стварыць умовы для засваення ведаў па мнагаатамных спіртах:

будове, наменклатуры, уласцівасцях, прымяненні;
▪   садзейнічаць удасканаленню агульнавучэбных уменняў( рабіць вывады, аналізіраваць вынікі вучэбнай дзейнасці), развіццю ўменняў і навыкаў працы з рэактывамі, падручнікам,   развіццю мыслення  вучняў;

▪  садзейнічаць выхаванню цікавасці да вучэбнага прадмета “Хімія”,
арыентацыі на прафесіі,  звязаныя з хіміяй.

Змест   вучэбнага занятку
І. Арганізацыйна-матывацыйны этап 
За акном  цудоўнае  надвор’е. Прырода  чакае  наступленне  зімы. Хутка  Новы  год. Думкі  аб  гэтым  падымаюць  настрой. Няхай ён  будзе  такім  добрым  у  бліжэйшыя  45  хвілін. Дэвізам  урока  стануць словы М. Забалоцкага  “Рабі  тое, што  ты  можаш, з    дапамогай  таго, што ты  маеш,  там  дзе  ты  знаходзішся  зараз”.

  
ІІ. Актуалізацыя апорных ведаў
 1.Праверка дамашняга задання
а) азнаямленне вучняў з патрабаваннямі да запаўнення лістоў самакантролю. 
Ліст  самакантролю

	Прозвішча,

імя  вучня


	Усяго

балаў
	Балы

	
	
	
	на выбар
	

	
	
	Уваходны

тэст
	Хімічны

эксперымент (лабар.дослед)
	Рашэнне

задач
	Ажыццявіць

пераўтварэнне
	 Дыягнастычны 

тэст

	
	30 балы
	7  балаў  
	8
балаў
	9

балаў


	6

балаў

	
	
	
	
	
	
	

	Адзнака _____


	
	
	
	
	
	


Адзнакі: 29-30 балаў  — 10

               24-28 — 9

               19-23 — 8

               15-18 — 7

               12-14 — 6                                                                                                     
               9-11 — 5

               6-8 — 4

               3-5 — 3

               2  — 2
               1 —  1
б) праверка засвоеных ведаў ( вучні  выконваюць  уваходны  тэст-слайд1)
1. Агульная  формула  насычаных  аднаатамных  спіртоў:

а) CnH2n+1СHO;

б) CnH2n-6;

в) CnH2n+1OH.

2. На  фізічныя  ўласцівасці  спіртоў  істотны  ўплыў  робіць:

а) вадародная  сувязь;

б) кавалентная  сувязь;

в) іонная  сувязь.

3. Назавіце  наступнае  рэчыва: CH3 — CH2 — CH2—CH2
                                                                                 OH
а) 2-метылбутанол-1;

б) бутанол-2;

в) бутанол-1.

4. Этанол  рэагуе  з:

а) галагенавадародамі;

б)хлорам;

в)азотам.


5. Спірты  атрымліваюць:

а) нітраваннем  алканаў;

б) рашчапленнем  алканаў;

в) гідратацыяй  алкенаў.


6. Для  спіртоў  характэрна  ізамерыя:

а) месцазнаходжання  двайной  сувязі;

б) прасторавая  ізамерыя;

в) становішча  функцыянальнай  групы.


7. Спірты  адносяцца:

а) да  араматычных  вуглевадародаў;

б) да  кіслародзмяшчальных  монафункцыянальных  злучэнняў;

в) да  нітразлучэнняў.

в)  узаемаправерка  ў  парах. 
г)  выстаўленне  адзнакі  ў  ліст  самакантролю.
 ІІІ. Мэтавызначэнне, матывацыя і арганізацыя дзейнасці вучняў

 (слайд 2). 
   1. Работа па хімічным трэнажоры

Адкажыце на  пытанні:

· Да  якога  класу  арганічных  рэчываў  адносіцца  дадзенае  рэчыва?

· Як  называецца  гэтае  рэчыва  па  міжнароднай  наменклатуры?

· Чаму  вы  не  можаце  назваць  дадзенае  рэчыва?
· Што  агульнага  паміж  рэчывамі,  вядомымі  вамі, і  рэчывамі  пад  № 4?

· Якую  асаблівасць  у  будове  рэчываў  вы  бачыце?
2. Удакладненне настаўнікам тэмы і задач урока (слайд 3).
3. Знаёмства з  планам вывучэння новага матэрыялу   (слайд 4)
· Будова малекул этыленгліколю і гліцэрыны.
· Хімічныя ўласцівасці. Лабараторны дослед 3 “Узаемадзеянне гліцэрыны з гідраксідам медзі (ІІ)”

· Атрыманне мнагаатамных спіртоў.
· Прымяненне мнагаатамных спіртоў.
ІV. Аперацыйна-дзейнасны этап 

     1. Вывучэнне будовы малекул этыленгліколю і гліцэрыны ( работа  ў  групах) . Карыстаемся  матэрыялам  падручніка  § 26  стар. 127-128.

1  група. Складае  схему-канспект, характарызуючы  будову  і  фізічныя ўласцівасці  этыленгліколю.

     2 група.  Складае  схему-канспект, характарызуючы  будову  і  фізічныя ўласцівасці   гліцэрыны.

 (слайд 5 запаўняецца па меры выступлення вучняў)

	Назва мнагаатамнага спірту
	Будова

	Фізічныя ўласцівасці


	Этыленгліколь

	СН2ОН-СН2ОН
Этандыёл – 1,2

	Бясколерная масляністая вадкасць, змешваецца з вадой у любых суадносінах, моцны яд!                                

	Гліцэрына

	СН2ОН-СНОН-

- СН2ОН
Прапантрыёл – 1,2,3

	Бясколерная масляністая вадкасць, не мае паху, саладкаватая на смак, змешваецца з вадой, этанолам, метанолам у любых суадносінах,          гіграскапічная,               не ядавітая


2. Рэфлексіўны этап
Што  такое  атамнасць  спіртоў? 
Растлумачце, як  класіфікуюцца  спірты  па  атамнасці.

Прывядзіце  прыклады  прасцейшых  прадстаўнікоў  розных  груп  спіртоў.
3. Рашэнне практыка-арыентаваных задач

а) Растлумачыць, чаму этыленгліколь выкарыстоўваецца як кампанент незамярзаючых вадкасцей-антыфрызаў?
в)  Юнаму хіміку настаўнік даручыў паставіць шклянкі са спіртамі на іншую паліцу. Як хімік іх размяркуе, калі на шклянках былі напісаны наступныя формулы: C2H5OH,  C3H7OH,  C3H8O3,   C2H4O2H2 .
4. Вывучэнне  хімічных  ўласцівасцей    мнагаатмных спіртоў (  работа  ў  парах).  

 - работа з  тэкстам § 26  на  старонцы  128-129;

- запіс  ураўненняў хімічных рэакцый, якія адлюстроўваюць хімічныя ўласцівасці мнагаатамных спіртоў;
      -  вучні  робяць  вывады ( звяртаюцца  да  схемы-канспекта  на  слайдзе 6). 

    5. Рашэнне практыка-арыентаванай задачы.

          - Чаму нітрагліцэрына з’яўляецца важным лекавым сродкам у кожнай дамашняй аптэчцы?

 6. Інтэрактыўны метад “Адгадай рэчыва”. Вучні задаюць пытанні настаўніку, якія патрабуюць адказаў “так”, “не”, “блізка” . У выніку адказаў падыходзяць да назвы рэчыва - гліцэрына.
 7.  Лабараторны  дослед № 3.   НПБП. Выкарыстоўваючы  абсталяванне  і  рэактывы, помніце  аб правілах  бяспечных  паводзін. Працуем  з  шчолачу — гідраксідам  натрыю.

 Вучні  робяць  вывад: гліцэрына  ўзаемадзейнічае  не  толькі  са  шчолачамі (як  насычаныя  аднаатамныя  спірты), але  і  з  гідраксідам  медзі(ІІ). Гэта  і  ёсць  якасная  рэакцыя  на  мнагаатамныя  спірты.

Настаўнік: кіслотна-асноўныя  ўласцівасці  мнагаатамных  спіртоў

абумоўлены  наяўнасцю  ў  іх  малекулах  функцыянальных  гідраксільных  груп.
Выстаўленне  адзнакі  ў  ліст  самакантролю.

  8. Атрыманне  мнагаатамных  спіртоў.

Выканайце  заданне  на  выбар
а) Ажыццявіце наступнае пераўтварэнне:

[image: image3.png].| 3amerkw k craiiay

O A Ho g KMnO, g Na

1. AxbluusBiLe HacTynHae nepayTBapaHHe:

X.

> >

1500°C H,O

2. Pawelue 3apayvy:

Bbli3Hauue ManekynspHyo doopMyny apraHiyHara
paybiBa, Kani BAAoMa, LUTO LWYblfbHacLb paybiBa na

panannnv nnvua 20 MarabLia nani ovrnannnv

W py

“nic




б) Рашыце задачу:

       Ёсць вынікі хімічнага эксперыменту: пры ўзаемадзеянні 0.2 моль спірту з лішкам натрыю выдзелілася 4.48 дм3 (н.у.) вадароду пры згаранні 6.2 грам спірту ўтварылася 8.8 г CO2. Вызначце формулу спірту (этыленгліколь)
в )  Выстаўленне  адзнакі  ў  ліст  самакантролю.

 9. Прымяненне  гліцэрыны  і  этыленгліколю ( вучні самастойна вывучаюць дадзены матэрыял   па  вучэбным дапаможніку на с. 130—131).  
     10. Рашэнне практыка-арыентаваных задач.

а)  У гарбарнай і тэкстыльнай прамысловасці неабходна апрацаваць скуру і тканіну. Як бы вы вырашылі праблему сёння, выкарыстоўваючы тое, што у вас пад рукой. 
б) Мілыя жанчыны, ды не толькі жанчыны,  любяць карыстацца касметычнымі сродкамі. Мы жывём у сельскай мясцовасці і карыстаемся рознымі тыпамі крэмаў па доглядзе  за скурай рук. Аднак не заўсёды на гэта ёсць сродкі. Прапануйце, якіх прадстаўнікоў мнагаатамных спіртоў можна выкарыстаць. 

V. Кантрольна-ацэначны этап 

1. Вучні  выконваюць  дыягнастычны  тэст.
1.Мнагаатамнымі спіртамі  называюцца:

а) спірты, якія  змяшчаюць у малекуле дзве і больш гідраксільныя групы, што знаходзяцца  пры  розных атамах  вугляроду;

б) вытворныя алканаў, у малекулах  якіх  адзін  атам  вадароду  замешчаны  на гідраксільную групу;

в) арганічныя  злучэнні, якія змяшчаюць у сваім  саставе  бензольныя

ядры ( кольцы).

2. Прасцейшыя прадстаўнікі  многаатамных спіртоў:

а)  CH4,  CH3-CH2-OH,  ,C6H6;

б) CH2OH-CH2OH, CH3OH, CH2OH-CHOH-CH2OH ;
в) CH2OH-CH2OH,  CH2OH-CHOH-CH2OH.

3.Мнагаатамныя  спірты  рэагуюць з:

а)  Cl2,  Cu,  ZnO;

б) HNO3,  KOH,  Na;

в) Cu(OH)2,  HNO3,  K
.4.Якасная  рэакцыя  на  мнагаатамныя  спірты:

а)  НСl;

б)  Cu(OH)2;
в)  Na.

5.  Для  атрымання  двухатамных  і  трохатамных  спіртоў  у  якасці

сыравіны  могуць  выкарыстоўвацца :

а) алкены  і галагеналканы ;

б) алкіны і  араматычныя  вуглевадароды;

в) алканы  і  алкіны.

6.  Этыленгліколь  і  гліцэрына  маюць  шырокае  прымяненне:

а) у  сельскай  гаспадарцы;

б) у  хімічнай;

в) у  касметычнай, фармацэўтычнай, харчовай.

      2. Самаправерка  ( правільнасць выканання тэста ажыццяўляецца праз ключ, які  знаходзіцца на слайдзе 7).
      3.  Выстаўленне  адзнакі  ў  ліст  самакантролю.

VІ. Прафарыентацыйная хвілінка 

Мы  ведаем, што  хімічная  прамысловасць  з’яўляецца  галіной  спецыялізацыі  для  Беларусі. А  як  жа  развіта  хімічная  прамысловасць  нашай  Гродзенскай  вобласці? Давайце  пазнаёмімся!

Шклозавод  “Нёман”  у  г. п. Бярозаўка (слайд 8)
Ліда “Лакафарба” (слайд 9)

г.  Гродна  “Азот” (слайд 10)
  А  цяпер  працягваем  знаёмства  з  прафесіямі, звязанымі  з  хіміяй, для  таго  каб  можна  было  працаваць  на  гэтых  хімічных  прадпрыемствах.

Слова  “прызванне” нарадзілася  ад  рускага  слова  “зов” ( па- беларуску — кліч ). Перш  за  ўсё — кліч  уласнага  сэрца. Але  як  можна  пачуць  яго, калі  ты  нічога  не  ведаеш  пра  сваю  будучую  прафесію?

Зразумела, што “дакрануцца  рукамі”  да  ўсіх  40 000  і  нават  больш  прафесій, якія  нам  прапануе  сучаснае  грамадства, немагчыма. Але  не  трэба  забываць, што  ў  гэтым  бязмежным  акіяне  добрым  лоцманам  можа  стаць  цудоўная  кніга, сустрэча  з  цікавымі  людзьмі, Інтэрнэт  і  нават  невялікія  паведамленні  на  ўроках  хіміі пра  прафесіі, звязаныя  з  хіміяй

(слайд 11) лабарант  хімічнага  аналізу, лабарант  хіміка-бактэралагічнага  аналізу, апаратчык  хімічнай  чысткі, выдувальшчык  шкловырабаў, хімік, хімік-тэхнолаг.

VІІ. Рэфлексія і падвядзенне вынікаў ( метад “Прадоўжы сказ”).
1. Тэма вызвала цікавасць…

2. Я бачу практычнае прымяненне тэмы…

3. Лічу, што тэму засвоіў (ла) на… балаў.
VІІІ.  Дамашняе  заданне: § 26 №4, №8. ( заданне для  зацікаўленых: звярніце ўвагу на дзіцячы крэм, перапісаўшы састаў у сшытак). 
Спіс выкарыстаных крыніц

